
KENGASHINING QARORI

Sho‘rchi tumani, Mustaqillik ko‘chasi 72-uy. 191500, tel.: (+99876) 457-45-73

2022 - yil 5 - oktabr VI-52-149-8-120-K/22 Sho‘rchi tuman hokimligi

Sho‘rchi tumani mahalliy budjetining 2022-yil III-chorak
yakuniga ko‘ra daromadlar rejasining oshirib bajarilgan qismi
hisobidan shakllangan mablag‘lari hisobidan mablag® ajratish
to‘g‘risida

O‘zbekiston Respublikasining 2019-yil 9-dekabrdagi “2021-yil uchun
O‘zbekiston Respublikasining Davlat budjeti to‘g‘risida”gi 589-sonli
Qonunining 20-moddasiga muvofiq tuman byudejetiing II-chorak yakuniga
ko‘ra daromadlar rejasining oshirib bajarilgan qismi hisobidan shakllangan
mablag‘laridan foydalanish bo‘yicha xalq deputatlari Sho‘rchi tumani
Kengashi,

QAROR QILADI:

1. O‘zbekiston Respublikasi “2021-yil uchun O‘zbekiston
Respublikasining Davlat budjeti to‘g‘risida”gi 2019-yil 9-dekabrdagi 589-
sonli Qonunining 20-moddasiga muvofiq mahalliy budjetlarning qo‘shimcha
manbalaridan foydalanish tartibi belgilab qo‘yilganligi ma’lumot va ijro

uchun gabul qilinsin.

2. Tuman hokimligi, moliya bo‘limi hamda mutasaddi tashkilotlarning
tuman budjetining qo‘shimcha manbalarini hisobidan mablag‘ ajratish

yuzasidan kiritilgan takliflari ma’lumot uchun gabul qilinsin.

3. Tuman budjetining qo‘shimcha manbalari quyidagilardan tashkil
topadi:

- tuman budjetining har yil boshida aniqlanadigan erkin qoldiq
mablag‘laridan;

- tuman budjeti daromadlarining birinchi-uchinchi hisobot choraklari
yakunlari bo‘yicha aniqlanadigan daromadlarni prognozdan oshirib

bajarilishidan;

- davlat aktivlarini xususiylashtirishdan, tuman budjetiga tushgan
mablag‘lardan;

-davlat daromadiga o‘tkazilgan mol-mulkni realizatsiya qilishdan

tuman budjetiga tushgan tushumlar;

- O‘zbekiston Respublikasi Budjet Kodeksining 120-moddasi to‘rtinchi
qismiga muvofiq tuman budjetidan ajratiladigan mablag‘lar kamaytirilishi
natijasida bo‘shab qolgan mablag‘lardan;

4. Tuman budjetining III-chorak yakuniga ko‘ra daromadlar rejasining
oshirib bajarilgan qismi xisobidan shakllangan mablag‘lari 0,5 mlrd.so‘mni
tashkil etganligi hamda xalq deputatlari Sho‘rchi tumani Kengashi
shakllangunga qadar zarur xarajatlarga qo‘shimcha manbalardan
yo‘naltirilgan mablag‘lar to‘g‘risidagi tuman hokimligining hisoboti
tasdiglansin.

Tuman budjetining I1I-chorak yakuniga ko‘ra daromadlar rejasining
oshirib bajarilgan qismi xisobidan shakllangan mablag‘lari hisobidan
xarajatlarga yo‘naltirilgan 0,5 mlrd.so‘m mablag‘ 1-ilovaga muvofiq

tasdiglansin.

5. Agar favqulodda vaziyatlarda va shunga o‘xshash kechiktirib
bo‘lmaydigan choralar ko‘rilishi talab etiladigan hollarda Kengashga keyin
hisobot berish sharti bilan tuman hokimning qarori asosida yo‘naltirilishi

mumkin.

Bunda, favqulodda vaziyatlarda va shunga o‘xshash kechiktirib
bo‘lmaydigan tadbirlarga ajratiladigan mablag‘lar moliya yili mobaynida
jjtimoiy-iqtisodiy, madaniy va boshqa sohalardagi qo‘shimcha, ko‘zda
tutilmagan xarajatlarni o‘z vaqtida hamda uzluksiz moliyalashtirilishini
ta’minlashga ajratiladigan qonun hujjatlari bilan budjetdan ajratilishi

belgilangan xarajatlar hisoblanadi.

6. Tuman mahalliy budjetining qo‘shimcha manbalarining kamida 10

foizini (bunda shakllangan manbaning hammasini yo‘naltirish ham mumkin)
jamoatchilik fikri asosida shakllantiriladigan tadbirlarni moliyalashtirishga

yo‘naltirishi ko‘rsatib o‘tilsin.
Jamoatchilik fikri tegishli axborot portali orqali shakllantiriladi.

7. Agar favqulodda vaziyatlarda va shunga o‘xshash kechiktirib
bo‘lmaydigan choralar ko‘rilishi talab etiladigan hollarda Kengashga keyin
hisobot berish sharti bilan hokimning qarori asosida yo‘naltirilishi mumkin.

8. Tuman mabhalliy budjetidan mablag® oluvchi budjet tashkilotlarining
to‘rtinchi guruh bo‘yicha xarajatlar smetasini 1jro etish jarayonida tuman
moliya organlari tomonidan optimallashtirilgan budjet mablag‘lari tuman
budjeti zahira jamg‘armalarini ko‘paytirishga yo‘naltiriladi hamda hududni
1jtimoiy-iqtisodiy rivojlantirish bilan bog‘liq xarajatlarni moliyalashtirishga
hokimning qaror yoki farmoyishlari asosida yo‘naltiriladi.

9. Tuman mahalliy budjeti qo‘shimcha manbalaridan mablag‘lar
ajratish Kengash qarorining 1-ilovasiga muvofiq budjet darajasi bo‘yicha
tegishli moliya organlari xulosalari asosida tayyorlangan mahalliy
hokimliklarning farmoyishlari (qarorlar) bo‘yicha belgilangan maqsadlarga
yo‘naltiriladi.

10. Tuman budjetining qo‘shimcha manbalari tuman budjeti hisobidan
moliyalashtirilishi nazarda tutilmagan tashkilotlarni joriy saqlab turish
xarajatlari uchun yo‘naltirilishiga yo‘l qo‘yilmaydi.

11. Qo‘shimcha manbalar hisobidan mablag‘lar ajratilgan tashkilotlar
mablag‘lardan foydalanish yakuni bilan moliya bo‘limiga ulardan
foydalanilishi bo‘yicha hisobotlar tagdim etadilar.

Bunda ajratilgan mablag‘larning foydalanilmasdan qolgan qismini
kamaytirish yuzasidan mablag‘ oluvchilar tomonidan tegishli murojaatlar
kiritiladi. O‘z navbatida, moliya bo‘limi tegishli farmoyishlarga
o‘zgartirishlar kiritish yuzasidan tuman hokimining farmoyishi (qarori)

loyihasini tayyorlaydi.

12. Tuman budjetining daromadlarni prognozdan oshirib bajarilgan

mablag‘lari hisobidan yo‘naltirilgan mablag‘lar to‘g‘risida xalq deputatlari

Sho‘rchi tumani Kengashiga chorak yakuni bilan hisobot berib borilsin.

13. Tuman budjetining qo‘shimcha manbalaridan mablag®
oluvchilarning rahbar va mas’ul xodimlari ajratilgan mablag‘lardan maqsadli
va samarali foydalanilishi, shuningdek ushbu mablag‘larni ajratilishi uchun
taqdim etiladigan barcha hujjatlarning haqqoniyligiga shaxsan javobgar
hisoblanadilar.

14. Mazkur garorning ijrosini nazorat qilish xalq deputatlari tuman
Kengashining mahalliy budjet, iqtisodiy islohotlarni amalga oshirish, turizm,
investitsiyalar va tadbirkorlikni rivojlantirish masalalari bo‘yicha doimiy
komissiyasi (SH.Bo‘ranov) hamda tuman hokimining birinchi o‘rinbosari
M.Otaxo‘jayev zimmalariga yuklatilsin.

15. Mazkur garor gabul qilingan kundan kuchga kiradi

Tuman hokimi Xudoyberganov B.X




